
Devaih Kritam Shaktistavanam

தே³வை: க்ரு’தம் ஶக்திஸ்தவநம்

(தே³வீபா⁴க³வதத:)

தே³வா ஊசு: -
ஊர்ணநாபா⁴த்³யதா² தந்துர்விஸ்பு²லிங்கா³ விபா⁴வஸோ: ।
ததா² ஜக³த்³யதே³தஸ்யா நிர்க³தம் தாம் நதா வயம் ॥ 10॥
யந்மாயாஶக்திஸங்க்லு’ப்தம் ஜக³த்ஸர்வம் சராசரம் ।
தாம் சிதம் பு⁴வநாதீ⁴ஶாம் ஸ்மராம: கருணார்ணவாம் ॥ 11॥
யத³ஜ்ஞாநாத்³ப⁴வோத்பத்திர்யஜ்ஜ்ஞாநாத்³ப⁴வநாஶநம் ।
ஸம்வித்³ரூபாம் ச தாம் தே³வீம் ஸ்மராம:ஸா ப்ரசோத³யாத் ॥ 12॥
மஹாலக்ஷ்யை ச வித்³மஹே ஸர்வஶக்த்யை ச தீ⁴மஹி ।
தந்நோ தே³வீ ப்ரசோத³யாத் ॥ 13॥
மாதர்நதா:ஸ்ம பு⁴வநார்திஹரே ப்ரஸீத³
ஶந்தோ விதே⁴ஹி குரு கார்யமித³ம் த³யார்த்³ரே ।

பா⁴ரம் ஹரஸ்வ விநிஹத்ய ஸுராரிவர்க³ம்
மஹ்யா மஹேஶ்வரி ஸதாம் குரு ஶம் ப⁴வாநி ॥ 14॥

யத்³யம்பு³ஜாக்ஷி த³யஸே ந ஸுராந்கதா³சித்
கிம் தே க்ஷமா ரணமுகே²ऽஸிஶரை: ப்ரஹர்தும் ।

ஏதத்த்வயைவ க³தி³தம் நநு யக்ஷரூபம்
த்⁴ரு’த்வா த்ரு’ணம் த³ஹ ஹுதாஶ பதா³பி⁴லாஷை:॥ 15॥

கம்ஸ:குஜோऽத² யவநேந்த்³ரஸுதஶ்ச கேஶீ
பா³ர்ஹத்³ரதோ² ப³கப³கீக²ரஶால்வமுக்²யா: ।

யேऽந்யே ததா² ந்ரு’பதயோ பு⁴வி ஸந்தி தாம்ஸ்த்வம்
ஹத்வா ஹரஸ்வ ஜக³தோ ப⁴ரமாஶு மாத:॥ 16॥

யே விஷ்ணுநா ந நிஹதா: கில ஶங்கரேண
யே வா விக்³ரு’ஹ்ய ஜலஜாக்ஷி புரந்த³ரேண ।

1



தே³வை: க்ரு’தம் ஶக்திஸ்தவநம்

தே தே முக²ம் ஸுக²கரம் ஸுஸமீக்ஷமாணா:

ஸங்க்²யே ஶரைர்விநிஹதா நிஜலீலயா தே ॥ 17॥
ஶக்திம் விநா ஹரிஹரப்ரமுகா:²ஸுராஶ்ச

நைவேஶ்வரா விசலிதும் தவ தே³வதே³வி ।
கிம் தா⁴ரணாவிரஹித: ப்ரபு⁴ரப்யநந்தோ

த⁴ர்தும் த⁴ராஞ்ச ரஜநீஶகலாவதம்ஸே ॥ 18॥
இந்த்³ர உவாச -

வாசா விநா விதி⁴ரலம் ப⁴வதீஹ விஶ்வம்
கர்தும் ஹரி: கிமு ரமாரஹிதோऽத² பாதும் ।

ஸம்ஹர்துமீஶ உமயோஜ்ஜி²த ஈஶ்வர: கிம்
தே தாபி⁴ரேவ ஸஹிதா: ப்ரப⁴வ: ப்ரஜேஶா:॥ 19॥

விஷ்ணுருவாச -

கர்தும் ப்ரபு⁴ர்ந த்³ருஹிணோ ந கதா³சநாஹம்
நாபீஶ்வரஸ்தவ கலாரஹிதஸ்த்ரிலோக்யா: ।

கர்தும் ப்ரபு⁴த்வமநகே⁴ऽத்ர ததா² விஹர்தும்
த்வம் வை ஸமஸ்தவிப⁴வேஶ்வரி பா⁴ஸி நூநம் ॥ 20॥

இதி தே³வீபா⁴க³வதே சதுர்த²ஸ்கந்தே⁴ ஏகோநவிம்ஶாத்⁴யாயாந்தர்க³தம்
தே³வை: க்ரு’தம் ஶக்திஸ்தவநம் ஸமாப்தம் ।

Encoded by Vishwas Bhide

Proofread by Vishwas Bhide, PSA Easwaran

Devaih Kritam Shaktistavanam

pdf was typeset on May 1, 2021

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

